
Informasjon om tilskot til kommunale veterinærtenester for 2023- 
søknadsfrist og rapportering 

Vi syner til rundskriv 2022-87 frå Landbruksdirektoratet. Kommunar og veterinærdistrikt kan no 
søkje om stimuleringstilskot til veterinærdekning for 2023. 

For 2023 fekk Rogaland tildelt 583 000 kroner i stimuleringstilskot til fordeling til kommunale 
veterinærtenester. Dette er ein auke på 15 000 kroner frå 2022. Desse midlane kan gå til 
stimuleringstiltak som kan bidra til tilfredsstillande tilgang på veterinærtenester i kommunar der 
næringsgrunnlaget for veterinærar er svakt. 

Søknadsfrist 
Søknad skal skje elektronisk via Altinn. 
Frist for å søkje: 5. april 2023 

Statsforvaltaren behandlar og sender ut vedtaksbrev elektronisk via Agros. For nærare rettleiing om 
elektronisk søknad, sjå vedlagte kopi av rundskriv 2022-87. Søknadsskjema finn de på Altinn: 
Skjema 

Statsforvaltaren vil prioritere stimuleringstilskot til 
• kommunar med dårleg næringsgrunnlag for veterinærar og/eller med lågt dyretal og ein 

krevjande infrastruktur. 
• kommunar som har vanskar med å rekruttera og halda på veterinærar og som har eller vil 

etablera hensiktsmessige tiltak for å avhjelpa situasjonen. 
• at stimuleringstilskotet er hensiktsmessig for å bidra til å sikra tilfredsstillande tilgang på 

tenester frå dyrehelsepersonell. 

https://www.landbruksdirektoratet.no/nb/jordbruk/ordninger-for-jordbruk/stimuleringstilskudd-til-veterinaerdekning

Informasjon om ordninga 
Føremålet med stimuleringstilskotet er medverke til å sikre tilfredsstillande tilgang på tenester frå 
dyrehelsepersonell i næringssvake områder. 

Kommunar i næringssvake distrikt for dyrehelsepersonell kan søkje. Landbruksdirektoratet har laga 
ein rapport som syner næringsgrunnlaget i kommunen. Alle kommunar kan søke, men 
Statsforvaltaren skal fordele midlane der det er størst behov. Fleire kommunar kan samarbeide og 
sende felles søknad for eit vaktdistrikt. Det er vaktdistriktet sin administrasjonskommune som skal 
søkje. Korleis eit vaktdistrikt med to kommunar i ulike fylke skal søkje, er omtalt i rundskrivet kapittel 
4.1. 

Dei mest aktuelle stimuleringstiltaka er etableringsstøtte og driftsstøtte, samt å oppretta 
kommunale veterinærstillingar der den tilsette òg kan bidra til å løysa ulike andre oppgåver i 
kommunen der veterinæren sin kompetanse kjem til nytte. Andre stimuleringstiltak kan òg vere 
aktuelle. 

Kommunen sitt ansvar 
- kommunane skal lyse ut ordninga og sette ein frist for veterinærar til å søkje om 

stimuleringstilskot 
- kommunen søkjer på vegne av kommunen eller vaktidistrikt 
- kommunen skal rapportere til Statsforvaltaren om bruk av mottatt stimuleringstilskot 

Prøveordning for 2023 
Kommunar som har utfordringar med å få nok veterinærar til å delta i klinisk veterinærvakt utanom 
ordinær arbeidstid, kan for 2023 stille krav om vaktdeltaking for at veterinærane skal kunne få 
stimuleringstilskot. Ein føresetnad er at midlane blir brukt i tråd med føremålet med 
stimuleringstilskotet. 
Kommunen skal rapportere særskild om krav om vaktdeltaking. 

Rapportering 

Rapporteringsfrist 
Frist for å rapportere om brukte midlar for 2022: 5. april 2023 

Rapportering av midlar som vart tildelt førre år, skal dette gjerast når de søkjer om nye midlar i 
Altinn. Saman med rapporteringa skal kommunen føre opp: 

- alle tiltaka midlane er brukt på 
- kor mykje som er brukt på dei ulike tiltaka 

o driftsstøtte 
o etableringsstøtte 
o etablere kommunal stilling 
o anna 

- endringar frå planen kommunen ga i søknaden og grunngjeving for dette 
- effekt av gjennomførte tiltak 
- kor mykje midlar er eventuelt ikkje brukt 
- kommunens eigen finansiering av veterinærtenester utanom offentlege ordningar frå staten 
- om de har stilt krav om deltaking i vaktordninga for å få stimuleringstilskot i 2022, skal de 

rapportere om 

o beskrive eigen erfaring om ordninga 

Rapportering er omtalt i rundskrivet kapittel 9. Det er mogleg å laste opp vedlegg som 
dokumentasjon, til dømes; utfyllande informasjon og rekneskap. 

Med helsing 

Geir Skadberg (e.f.) 
landbruksdirektør 

Janne Breivik 
seniorrådgivar husdyr 

